
Аннотациясы: Илимий макалада заманбап мугалимдин окуу ыкмаларын  түп-тамырынан 
бери жаңыртып, сабаттуу окутуп тарбиялоосу, өз ишине профессионалдуу мамиле жасашы, 
педагогикалык компоненеттүүлүгүн арттыруусу замандын кечиктирилгис талабы экендиги ка-
ралат. Окуу жана угуу методдору боюнча маалыматтар берилди жана интерактивдүү ыкмада 
мугалим менен окуучулар чыгармачылык менен дагы ар кандай формаларды ойлоп табышса болот 
деген жыйынтык чыгарылды. 

Негизги сөздөр:  Интерактив, метод, салттуу ыкмалар, чыгармачылык, тип, магнитафон,  

Аннотация: В научной статъе рассматривается, что современный педагог должен 
обновить с корня методики обучение, профессионально относться к своей работе и развивать 
свои компетентности. Проанализированы методы чтение и прослушивание, выведены, что 
преподователь с творчеством может использовать разные формы и методики обучения. 

Abstract: In a scientific paper considers that the modern teacher must update to the root technique 
training, professional pertaining to their work and develop their competence. The methods of reading 
and listening deduced that the teacher can write the works of various forms and methods of teaching.

Адабиятты окутуунун методикасы педа-
гогика илимдеринин тармагына кирет. Аны 
изилдөөнүн объектиси адам баласынын аң-
сезиминин ишмерлигине байланышкан ада-
биятты үйрөнүү болуп саналат. Адабияттык 
окуунун чөйрөсү өтө эле кеңири. Окутуунун 
бул бөлүкчөлөрүнө баардык процесстери 

мугалим менен окуучунун ишмерликтери 
аркылуу гана иш жүзүнө ашырылат. Башкача 
айтканда, үйрөнүү иши бир бүтүн нерсенин 
эки жагы окутуу менен үйрөнүүнүн органи-
калык түрдөгү бир бүтүндүгү болуп саналат. 
Мына ушул үйрөнүүнүн процессинде окутуучу 
менен окуучунун ортосунда белгилүү закон 

ченемдүүлүккө баш ийген бири-бирин шарт-
тап турган көп жактуу байланыштар пайда 
болот. Адабиятты окутуунун технологиясы 
ошол үйрөнүүнүн закон ченемдүүлүктөрүн 
ачып, алардын принциптерин, методдорун 
жана формаларын аныктап аны практикада иш 
жүзүнө ашыруунун жолдорун, каражаттарын 
көрсөтөт.

Азыркы учурда мектептерде, жогорку 
окуу  жайларда окуунун жаңыча ыкмаларын 
пайдалануу,  аларды  иштеп чыгуу аракеттери 
жүрүп жаткан мезгили. Жалпы мектептерде 
иш жүзүнө ашыруу өз  иштеринде  мыкты  
ийгиликтерди  камсыз кылып  жатышкан  му-
галимдин алдыңкы  педагогикалык  жана инно-
вациялык тажрыйбалардын системалуу түрдө 
иликтеп камтыйт. Инновациялык алдыңкы  та-
жырыйбалар практиканын эксперименталдык 
талдоонун  жана таанып билүүчүлүк байкоонун 
негизинде  калыптанат. 

Эгер салттуу ыкмаларды эски салсак, анда  
окуучуларга окутуучу буйрук  иретинде сүйлөө 
менен тапшырмаларды аткаруусун мажбурлайт. 
Жыйынтыгында,  окуучу пассивдүү инсанга 
айланган. Сабактын тарбиялоочулук  жана 
өнүктүрүүчүлүк максаттарына анча көңүл бур-
байт. Окуучулардын  ички мүмкүнчүлүктөрү 
ачылбайт калат. Ал эми  инновациялык 
алдыңкы тажрыйба  мугалимдер  жаштарды 
окутуу жана  тарбялоонун  объективдүү  закон 
ченемдүүлүктөрүн канчалык даражада туура 
пайдаланып иштей тургандыгын  чагылды-
рат. 

Интерактивдүү окутуу  ыкмаларынын 
жайылтылышы менен жогорудагы айрым ма-
селелерди чечип алууга болот. Аталган ыкманы 
жөнөкөйлөштүрүп айтканда, окутуучу менен 
окуучунун өз ара пикир алмашуу аркылуу 
аракеттенүү процессин түшүндүрөт. Бул про-
цесс окуучунун окутуучуга дароо жооп берүү 
реакциясы менен, башкача айтканда түз жана 
тескери байланыштардын үзгүлтүксүз болуп 
турушу менен коштолот.

Мугалим менен окуучунун, окуучу менен 
окуучунун ортосунда теңчиликти, партнердук 
мамилени, өз ара кол кармашкан чыгарма-
чылык кызматташтыкты, активдүү диалогду 
жүзөгө ашырууга, мугалимдин гумандуу-ин-
сандык позициясын реализациялоого ынгай-

луу формалардын бири-бул окутуунун топтук 
(группалык) ыкмасы болуп эсептелет.

Педагог Е. Коротаева бекеринен: “Окуу 
тобунун  алдына коюлган милдет-тапшырма-
лардын мазмуну традициялык формада окутуу 
учурундагыдан башкача мүнөздө болушу ке-
рек”-деп бекеринен айтпаган чыгар.

Акыркы убактарда мектептик билим 
берүүгө интеграциялык сабак түшүнүктөрү  
аралашып баштады. Өз кесибин сүйгөн чы-
ныгы мугалим предметтердин материалын 
мектептик деңгээлде талаптагыдай өздөштүрө 
алат. А. Муратовдун айтымында кыргыз ада-
бияты интерактивдүү түрдө адабиятты окутуу 
төмөнкүдөй өзөктүү, түйүндүү багыттарды 
ичине камтыйт:

Биринчиден, көркөм чыгарманын тексти 
менен иштөө. Бул иштердин ар биринин этап-
тарын, максатын, милдеттерин, методикалык 
ыкмаларын аныктоо.

Экинчиден,  чыгармаларды алардын тек-
тик, түрдүк, жанрдык өзгөчөлүктөрүнө ылайык 
үйрөнүү: эпикалык, лирикалык, драмалык 
чыгармаларды ар биринин өзгөчөлүктөрүнө 
жараша спецификалуу окутуунун жолдору, 
ыкмалары.

Үчүнчүдөн, көркөм чыгарманы  анализ-
дөөнүн усулдары: «авторду ээрчүү», образдык, 
проблемалык,  композициялык, тилдик ж.б. 
талдоолор.

Төртүнчүдөн, сабактарда адабий сын, ада-
бият таануу, эстетика багытындагы эмгектерди 
колдонуу менен алардын маңызын конкреттүү 
адабий чыгармага байланыштуу ачып берүү 
жолдору жана ыкмалары. Окуучулардын план, 
тезис, конспект, баяндама, сценарий, инсце-
нировка ж.б. жаза билүү компетенттүүлүгүн 
өстүрүү.

Бешинчиден, акын-жазуучулардын био-
графиясын үйрөнүү аркылуу таалим-тарбия 
алуу жана ошол өмүр баяндын конкреттүү 
чыгармалар менен байланышын түшүнүү үчүн 
керектүү болгон методика.(8.34)

Адабият сабагын үйрөтүүнүн негизги 
максаттары-адабий чыгармаларды тандоо, 
көркөм образдарга баа берүү, окурмандарды 
жыйынтык чыгарууга үндөө. Буларды ишке 
ашырууда угуп түшүнүү ыкмасынын мааниси 
зор. Методикада угуп түшүнүү  текстти үндүн 

жардамы менен угузуп түшүндүрө турган жана 
угуучу-үйрөнүүчү тарабынан кабыл алынып, 
түшүнүлүп кайрадан ойдо реконструкцияланып 
берилүүчү комплекстүү ишмердүүлүк процесс 
болуп эсептелет. Угуп түшүнүү окутуучунун 
белгилүү бир тема менен боюнча окуганын 
түшүнүп, кайрадан айтып берүү көндүмүн 
арттырат. Айрыкча учурдун техникалык ка-
ражаттары болгон үналгыны, компьютерди, 
магнитофонду укма, көрмө каражаттарды тема 
боюнча ишмердүүлүк процесс болуп эсептелет. 
Угуп түшүнүү окутуучунун белгилүү бир тема 
боюнча окуганын түшүнүп, кайрадан айтып 
берүү көндүмүн арттырат. Айрыкча учурдун 
техникалык каражаттары болгон уналгыны, 
компьютерди, магнитофонду укма, көрмө ка-
ражаттарды тема боюнча көрсөтмө куралдарды 
пайдалануу натыйжалуу жыйынтыктарды алып 
келет.

Угуп түшүнүү ыкмасында айрыкча аңгеме-
этюд, эссе, ыр, икая, повесттерден үзүндүлөрдү 
окутуу ылайыктуу. Угуп түшүнүү материалда-
рын аудиторияга жеткирүүдө чыгарманы оку-
унун темпи менен ылдамдыгы аудиториянын 
угуу жөндөмдүүлүгүнүн даражасына жараша 
окутуучунун көз карашында аныкталат. Угуп 
түшүнүүдө окуу убактысы чектелбейт жана 
чыгарманын көлөмүнө жараша болот. Текст-
ти угузууда үндүн ролу өтө жогору болушу 
болбойт. Окутуучунун текстти окуунун ыгын 
билүүсү, сюжеттин табиятына жараша ар 
түрдүү ундук деңгээлде, мукам, жеткиликтүү, 
түшүнүктүү окуп берүүсү, артисттик-аткару-
учулук жөндөм-таланты, дикция, текст, кый-
мыл аракеттин, үндүн тембринин, тонунун 
ар түрдүүлүгү, текстке жараша ритм, рифма-
лардын туура колдонулушу жана уккулуктуу 
окуусу маанилүү. Угуп түшүнүүдө кептин 
убакыт мүнөздөмөлөрү, башкача айтканда 
темпи сүйлөп жаткан адамга тиешелүү бо-
луп, ошол процессте тексттин угуучуларга 
жетишинче жана өздөштүрүүнү уюштуруучу 
материалдарды аткаруунун натыйжалуулугуна 
түздөн түз таасирин тийгизет. Ошондуктан 
угуп түшүнүүнүн материалдарын угуучуларга 
жеткирүүнүн ыгын билүү жана ага машыгуу, 
кептик окуу ишмердүүлүгүнүн механизмдерин 
үйрөнүү, актердук аткаруу чеберчилигине ээ 
болуу, дикция, жесть, мимикалардын чыгарма-

га карата багыттай, өзгөртө алуу ж.б. түздөн түз 
окутуучунун чыгармачылык жана методикалык 
ишмердүүлүгү.

Окуп үйрөнүү процессининин ишке 
ашышы үчүн окулган текстти түшүнүп, анын 
үстүндө ой жүгүртүү зарыл. Ошондой эле окуу 
процесси жөн гана үн чыгарып окуп коюу 
гана эмес, түшунүү, ой жүгүртүү, болжолдоо, 
жыйынтык чыгаруу сыяктуу бир катар психо-
логиялык иш аракеттер менен коштолот. Окуп 
түшүнүүнүн 4 түрү бар: Интенсивдүү окуу,  
экстенсивдүү окуу, үн чыгарып окуу жана  үн 
чыгарбай окуу  (7.45)    Интенсивдүү окууда 
окулуп жаткан чыгармада пайдаланылган 
адабияттагы көркөм сөз каражаттары компо-
зициялык түзүлүшү эске алынат. Экстенсивдүү 
окууда окулуп жаткан тексттин сюжетине, 
мазмунуна гана көңүл бурулат. Адабият саба-
гында бул эки компонентти чогуу пайдалануу 
натыйжалуу болот. Интерактивдүү ыкма менен 
окутууда топ менен иштөө, чакан топторго 
окуучуларды бөлүштүрүп (экиден, үч-төрттөн, 
төрт-бештен) иш алып баруу натыйжалуу. 
Топтун мүчөлөрүнүн максаты-бири-бирине 
колдоо, көмөк көрсөтүү, акылдашуу аркылуу 
биргелешип, билимге жетишүү, коюлган ма-
селени чогуу чечүү, суроого, темага, пробле-
мага чогуу жооп издөө. Топтук окутуу ыкмасы 
балдарга өз алдынчалыкты бергендиги менен 
баалуу. Эгерде традициялык ыкмада окуучу 
билген билимин, факты-маалыматтын баа 
алыш үчүн мугалимге айтса, топтук ыкмада 
өнөктөш болуп отурган балдар өз билгендерин 
ортого салышып, бири-бирине билимдерин 
тартуулашат, билимин байытышыт.

Топ-топко бөлүнүп окуу процессинде 
топтун мүчөлөрүнүн күч-аракети, билими, 
көндүмдөрү, тажрыйбалары кошулуп, биригип, 
бир максатка багытталат. Маселе жеке гана 
адамдын эмес, топтун ортосунда, көпчүлүктүн 
пикири менен чечилет. Мында бир да окуучу 
четте калбайт, нейтралдуу болбойт, бир да 
окуучу пассивдүү болбойт. Талкууда жооп-
ко ар-бир окуучу жоопкер болот. Акыркы 
ийгиликтүү натыйжа алардын ар биринин 
жалпы ишке аң-сезимдүү, активдүү катышкан-
дыгына байланышат. Мугалим топторго бериле 
турган суроолорду, проблемалуу маселелерди 
алдын ала терең ойлонуштуруп, окуучулар-

дын кызыгуусун козгой тургандай, бүйүрүн 
кызыта тургандай, активдүүлүгүн ойгото 
алгандай, активдүүлүгүн арттыра тургандай, 
изденүүгө түртүп, дисскуссия чакыра турган-
дай. Кыргыз тили жана  адабияты мугалиминин 
жөндөмдүүлүктөрү башка предметтегилерге 
салыштырмалуу өзгөчө болуусу зарыл. Жалпы 
эле  педагогдорго, анын ичинде, кыргыз тили  
жана адабияты мугалимдерине коюлуп жаткан 
талаптар, жөндөмдүүлүктөр төмөнкүлөр деп 
эсептөөгө болот: Уюштуруучулук.  Окуучу-
ларды бириктире, өзүнө тарта  алуу, алардын 
сыйлоосуна ээ болуу, милдеттерди,иш аракет-
терди болуштуруу,иш-чараларды окуу ишмер-
дигин уюштура билуу,аткарылган жумуштун 
жыйынтыгын чыгара  алуу. Дидактикалык. 
Окуутунун материалдарын туура тандай, ылгай  
алуу, аларды так, тушунуктүү,  көрсөтмөлүү, 
жеткиликтүү, көрктүү, кызыктуу кылып да-
ярдай алуу, окуу материалдарын белгилүү 
бир ырааттуулукта бере билуу, окуучулардын 
таанып-билүү кызыкчылыктарын өнүктүрүүгө 
жана руханий суроо талаптарын канаатандыра 
алууга алардын активдүүлүгүн арттыра алуу-
нун ык-жолдорун, каражаттарын жана форма-
ларын билүү.

Интерактивдүү ыкмада иштеп  жатып, 
окуучу өнөктөштөрүнөн сабак таалим, жардам  
алышат, өзү да  аларга көмөктөшөт, талашат-
тартышат, атаандашат, намыстанат, изденет, 
акыл-эс  операцияларын жүргүзөт, өз бетинче 
ой  жүгүртүү жөндөмү өөрчүйт, сынчыл  ойл 
ому активдешет, субъективдүүлүгү өнүгөт, ма-
селеге чыгармачыл мамиле жасаганга үйрөнөт, 
өз көз карашын тартынбай айтканга көнүгөт. 
Интерактивдик усул менен  окуй   турган бал-
дар кыйла  билим  даярдыгы бар  көп  окуган, 
көп  изденген, түрдүү  маалымат булактарын  

пайдалана  билген  активдүү  окуучулар болуш 
керек. Себеби, алардын демилгелүүлүктөрүн  
өстүрүүгө түрткү боло  турган,  “мээ  чабуулу”, 
“Сынчыл ойлойм“, иликтөө-изилдөө, кырда-
алдар, диолог, дискуссия сыяктуу усулдарды 
пайдаланышат.

Жыйынтыктап айтканыбызда, интер-
активдүү ыкмада сабак берип жаткан муга-
лимдин эрудициясы, кругозоры кенен,  ру-
ханий-педагогикалык маданияты терең бо-
лушу шарт. 

